
Jivanmuktanandalahari

ஜீவந்முக்தாநந்த³லஹரீ

புரே பௌராந்பஶ்யந்நரயுவதிநாமாக்ரு’திமயாந்
ஸுவேஷாந்ஸ்வர்ணாலங்கரணகலிதாம்ஶ்சித்ரஸத்³ரு’ஶாந் ।
ஸ்வயம் ஸாக்ஷாத்³த்³ரஷ்டேத்யபி ச கலயம்ஸ்தை:ஸஹ ரமந்
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 1॥
வநே வ்ரு’க்ஷாந்பஶ்யந்த³லப²லப⁴ராந்நம்ரஸுஶிகா²ந்
க⁴நச்சா²யாச்ச²ந்நாந்ப³ஹுலகலகூஜத்³த்³விஜக³ணாந் ।
ப⁴ஜந்க⁴ஸ்ரேராத்ராவவநிதலகல்பைகஶயநோ
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 2॥
கதா³சித்ப்ராஸாதே³ க்வசித³பி ச ஸௌதே⁴ஷு த⁴நிநாம்
கதா³ காலே ஶைலே க்வசித³பி ச கூலேஷு ஸரிதாம் ।
குடீரே தா³ந்தாநாம் முநிஜநவராணாமபி வஸந்
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 3॥
க்வசித்³பா³லை:ஸார்த⁴ம் கரதலஜதாலை:ஸஹஸிதை:
க்வசித்தாருண்யாலங்க்ரு’தநரவதூ⁴பி: ⁴ ஸஹ ரமந் ।
க்வசித்³வ்ரு’த்³தை⁴ஶ்சிந்தாகுலித ஹ்ரு’த³யைஶ்சாபி விலபந்
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 4॥
கதா³சித்³வித்³வத்³பி⁴ர்விவிதி³ஷுபி⁴ரத்யந்தநிரதை:
கதா³சித்காவ்யாலங்க்ரு’திரஸரஸாலை: கவிவரை: ।
கதா³சித்ஸத்தர்கைரநுமிதிபரைஸ்தார்கிகவரை-
ர்முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 5॥
கதா³ த்⁴யாநாப்⁴யாஸை: க்வசித³பி ஸபர்யாம் விகஸிதை:
ஸுக³ந்தை: ⁴ ஸத்புஷ்பை: க்வசித³பி த³லைரேவ விமலை: ।
ப்ரகுர்வந்தே³வஸ்ய ப்ரமுதி³தமநா:ஸந்நதிபரோ
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 6॥

ஜீவந்முக்தாநந்த³லஹரீ

ஶிவாயா: ஶம்போ⁴ர்வா க்வசித³பி ச விஷ்ணோரபி கதா³
க³ணாத்⁴யக்ஷஸ்யாபி ப்ரகடிதவரஸ்யாபி ச கதா³ ।
பட²ந்வை நாமாலிம் நயநரசிதாநந்த³ஸலிலோ
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 7॥
கதா³ க³ங்கா³ம்போ⁴பி: ⁴ க்வசித³பி ச கூபோத்த²ஸலிலை:

க்வசித்காஸாரோத்தை:² க்வசித³பி ஸது³ஷ்ணைஶ்ச ஶிஶிரை: ।
ப⁴ஜந்ஸ்நாநம் பூ⁴த்யா க்வசித³பி ச கர்பூரநிப⁴யா
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 8॥
கதா³சிஜ்ஜாக³ர்த்யாம் விஷயகரணை:ஸம்வ்யவஹரந்
கதா³சித்ஸ்வப்நஸ்தா²நபி ச விஷயாநேவ ச ப⁴ஜந் ।
கதா³சித்ஸௌஷுப்தம் ஸுக²மநுப⁴வந்நேவ ஸததம்
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 9॥
கதா³ப்யாஶாவாஸா: க்வசித³பி ச தி³வ்யாம்ப³ரத⁴ர:
க்வசித்பஞ்சாஸ்யோத்தா²ம் த்வசமபி த³தா⁴ந: கடிதடே ।
மநஸ்வீ நி:ஸங்க:³ஸுஜநஹ்ரு’த³யாநந்த³ஜநகோ
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 10॥
கதா³சித்ஸத்த்வஸ்த:² க்வசித³பி ரஜோவ்ரு’த்திஸுக³த-
ஸ்தமோவ்ரு’த்தி: க்வாபி த்ரிதயரஹித: க்வாபி ச புந: ।
கதா³சித்ஸம்ஸாரீ ஶ்ருதிபத²விஹாரீ க்வசித³ஹோ
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 11॥
கதா³சிந்மௌநஸ்த:² க்வசித³பி ச வாக்³வாத³நிரத:
கதா³சித்ஸ்வாநந்த³ம் ஹஸிதரப⁴ஸஸ்த்யக்தவசந: । (கதா³சித்ஸாநந்த³ம்)
கதா³சில்லோகாநாம் வ்யவஹ்ரு’திஸமாலோகநபரோ
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 12॥
கதா³சிச்ச²க்தீநாம் விகசமுக²பத்³மேஷு கமலம்
க்ஷிபம்ஸ்தாஸாம் க்வாபி ஸ்வயமபி ச க்³ரு’ஹ்ணந்ஸ்வமுக²த: ।
தத³த்³வைதம் ரூபம் நிஜபரவிஹீநம் ப்ரகடயந்
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 13॥
க்வசிச்சை²வை:ஸார்த²ம் க்வசித³பி ச ஶாக்தை:ஸஹ வஸந்
கதா³ விஷ்ணோர்ப⁴க்தை: க்வசித³பி ச ஸௌரை:ஸஹ வஸந் ।

கதா³ கா³ணாபத்யைர்க³தஸகலபே⁴தோ³ऽத்³வயதயா
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 14॥
நிராகாரம் க்வாபி க்வசித³பி ச ஸாகாரமமலம்
நிஜம் ஶைவ ரூபம் விவித⁴கு³ணபே⁴தே³ந ப³ஹுதா⁴ ।
கதா³ஶ்சர்யம் பஶ்யந்கிமித³மிதி ஹ்ரு’ஷ்யந்நபி கதா³
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 15॥
கதா³ऽத்³வைதம் பஶ்யந்நகி²லமபி ஸத்யம் ஶிவமயம்
மஹாவாக்யார்தா²நாமவக³திஸமப்⁴யாஸவஶத: ।
க³தத்³வைதாபா⁴ஸ: ஶிவ ஶிவ ஶிவேத்யேவ விலபந்
முநிர்ந வ்யாமோஹம் ப⁴ஜதி கு³ருதீ³க்ஷாக்ஷததமா:॥ 16॥
இமாம் முக்தாவஸ்தா²ம் பரமஶிவஸம்ஸ்தா²ம் கு³ருக்ரு’பா-
ஸுதா⁴பாங்கா³வ்யாப்யாம் ஸஹஜஸுக²வ்யாப்யாமநுதி³நம் ।
முஹுர்மஜ்ஜந்மஜ்ஜந்ப⁴ஜதி ஸுக்ரு’தைஶ்சேந்நரவர:
ததா³ த்யாகீ³ யோகீ³ கவிரிதி வத³ந்தீஹ கவய:॥ 17॥
இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ
ஜீவந்முக்தாநந்த³லஹரீ ஸம்பூர்ணா ॥

